VENDIM
Nr. 438, daté 19.7.2023

PER MIRATIMIN E RREGULLAVE, PROCEDURAVE DHE KRITEREVE PER
TRAJTIMIN E PUNONJESVE TE NJESISE SE POSACME HETIMORE KUNDER
KORRUPSIONIT DHE KRIMIT TE ORGANIZUAR

Né mbéshtetje té€ nenit 100 té Kushtetutés dhe té pikés 3, t€ nenit 40/1, té ligjit nr. 95/2016, “Pér
organizimin dhe funksionimin e institucioneve pér t€ luftuar korrupsionin dhe krimin e organizuar”,
t€ ndryshuar, me propozimin e ministrit t€ Drejtésisé, Késhilli i Ministrave

VENDOSI:

KREU I
RREGULLA TE PERGJITHSHME

Neni 1
Objekti

1. Objekti i kétij vendimi éshté pércaktimi i rregullave, procedurave dhe kritereve pér trajtimin e
drejtorit, zévendésdrejtorit, hetuesit dhe oficerit t€ shérbimit té Policisé Gjygésore té Nijésisé sé
Posagme Hetimore kundér Korrupsionit dhe Krimit té Organizuar, e emértuar si Byroja Kombétare
e Hetimit, kétu e né vijim “punonjésit”.

2. Trajtimi i punonjésit pérfshin té drejtén e pushimit vjetor dhe pushimeve té tjera té pagueshme,
lejen pa té drejté page, trajtimin financiar gjaté qéndrimit né puné, t€ drejtén pér sigurim shéndetésor
t€ vecanté, té drejtén pér pérfitim té kredisé me interesa t€ buté, sigurimin e jetés, mbrojtjen e
vecanté, si dhe trajtimin e familjaréve té punonjésve qé humbasin jetén pér shkak té detyrés.

Neni 2
Qéllimi

Ky vendim ka si géllim garantimin e njé trajtimi qé i pérshtatet natyrés sé punés dhe pérgjegjésive
gjaté ushtrimit té detyrés sé punonjésit té Byrosé Kombétare t€é Hetimit, si dhe garantimin e
efikasitetit e t€ pavarésisé nga ¢do ndikim i paligjshém, i brendshém apo i jashtém.

KREU II
KOHA E PUSHIMIT TE PUNONJESVE

Neni 3
Pushimet vjetore

1. Punonjési i Byros¢ Kombétare t€¢ Hetimit gézon té drejtén e pushimit vjetor, si dhe té
pushimeve té tjera té pagueshme, me té njéjtin trajtim qé pérfitojné punonjésit e Policisé sé Shtetit,
sipas legjislacionit né fuqi pér Policiné e Shtetit.

2. Punonjési gézon té drejtén e pushimeve vjetore té paguara, si mé poshté vijon:

a) 40 (dyzet) dité kalendarike pér drejtorin dhe zévendésdrejtorin e Byrosé Kombétare té Hetimit;



b) 35 (tridhjeté e pes€) dité kalendarike pér hetuesin e Byrosé Kombétare t€ Hetimit dhe oficerin
e shérbimit té Policisé Gjygésore té Byrosé Kombétare t€ Hetimit.

3. Leja vjetore mund t€ merret njéherésh ose né periudha té ndryshme, sipas kérkesés sé
punonjésit dhe né pérputhje me kérkesat e funksionit. Leja vjetore duhet té pérfshijé njé periudhé
trejavore pa ndérprerje gjaté muajit gusht, pérve¢ kur kérkesat e ushtrimit té funksionit kérkojné
vazhdimin e aktiviteteve té strukturés sé posagme kundér korrupsionit dhe krimit té€ organizuar. Kur,
pér shkak té detyrés, pushimi vijetor nuk mund té jepet brenda vitit, ai duhet té jepet jo mé voné se
muaji mars 1 vitit pasardhés. Né ¢do rast, leja vietore nuk duhet té jeté mé pak se njé javé kalendarike
pa ndérprerje.

4. Leja vjetore miratohet nga drejtori i Byrosé Kombétare té Hetimit, pas konsultimit me
punonjésin, pa cenuar vijueshmériné e punés dhe pas marrjes sé mendimit té prokurorit té€ posagém
prané té cilit éshté caktuar punonjési.

5. Gjaté kryerjes sé pushimeve vjetore punonjési trajtohet financiarisht né té€ njéjtén masé me
pagén qé ai merr kur éshté né detyré.

0. Kur punonjésit 1 ndérpriten marrédhéniet e punés, trajtohet menjéheré financiarisht pér ditét e
pushimit vjetor té€ pakryera, t€ llogaritura né raport me kohézgjatjen e tij té punés brenda vitit
kalendarik.

7. Kur punonjési nuk ka kryer njé vit té ploté kalendarik pune, kohézgjatja e pushimit vjetor té
paguar pércaktohet né pérpjesétim té drejté me kohézgjatjen e marrédhénieve té punés sé kryer
brenda vitit kalendarik. Pushimi vjetor pérfitohet vetém pasi punonjési ka ushtruar detyrén pér njé
periudhé 3-mujore (tremujore).

8. E drejta e pushimeve qé nuk jepen nga punédhénési ose nuk merren nga punémarrési
parashkruhet brenda 3 (tre) vjetéve nga dita né t€ cilén punémarrésit i lind kjo e drejté.

Neni 4
Pushimet e tjera

1. Punonjésit 1 jepet leje e pagueshme pér rastet, si mé poshté vijon:

a) martesén e tij 7 (shtaté) dité;

b) martesén e fémijés 5 (pesé€) dité;

¢) lindjen e fémijés (baballarét) 3 (tre) dité;

¢) vdekjen e prindérve, t€ gjyshérve, té bashkéshortes/it, té fémijés, véllezérve, motrave 7 (shtat€)
dité;

d) ndérrim té banesés 3 (tre) dité;

dh) sémundje té rénda té fémijéve, prindérve apo bashkéshortit, té vértetuara me raport té
paaftésisé sé pérkohshme né puné 7 (shtaté) dité;

e) pérgatitjen dhe mbrojtjen e titujve akademiké apo té gradés shkencore pér punén gé kryejné 10
(dhjeté) dité.

2. Pér pérfitimin e lejes sé paguar, sipas pikés 1 té kétij neni, punonjési paraget né njésiné e
burimeve njerézore dokumentacionin e méposhtém:

a) Njoftimin me shkrim;

b) Sipas rastit, dokumentin qé provon shkakun ose rrethanén pér té cilén 1 lind e drejta pér té
pérfituar leje té€ paguar sipas kétij vendimi, si:

1. né€ rastet e pércaktuara né shkronjat “a” dhe “b”, té pikés 1, té kétij neni, shpalljen e lidhjes sé
martesés apo ¢do dokument tjetér qé vérteton martesén, si dhe certifikatén e gjendjes familjare né
rastin e martesés s¢ fémijés;

ii. né rastin e pércaktuar né shkronjén “c”, té pikés 1, té kétij neni, certifikatén e lindjes sé fémijés
dhe certifikatén e gjendjes familjare;

iii. né rastet e pércaktuara né shkronjat “¢” dhe “dh”, té pikés 1, té kétij neni, raportin e paaftésisé
sé¢ pérkohshme né puné ose certifikatén e vdekjes;

v. né rastin e pércaktuar né shkronjén “d”, t€ pikés 1, té kétij neni, dokumentin qé provon shitjen
ose transferimin e pronésisé/posedimit mbi banesén e méparshme dhe fitimin e titullit té pronésisé
ose t€ posedimit mbi njé banesé té re, si dhe vértetimin nga njésia e vetéqeverisjes vendore pér
banimin né banesén e re;

vi. né rastin e pércaktuar né shkronjén “e”, té pikés 1, té kétij neni, vértetimin nga institucioni i
arsimit t€ larté se éshté kandidat pér fitimin e titullit né rastin e titujve akademiké ose vértetim pér
regjistrimin e punonjésit né programin e studimeve té€ doktoraturés pér gradén shkencore;

vil. ¢do dokument tjetér té ngjashém qé provon shkakun ose rrethanén pér té cilén i lind e drejta
pér té pérfituar leje té paguar sipas kétij vendimi.

3. Né rastet kur pushimet e paguara pérfitohen pér shkaqet e parashikuara né shkronjat “c”, “¢”
dhe “dh”, té pikés 1, té€ kétij neni, punonjési éshté i detyruar té€ njoftojé njésiné e burimeve njerézore
pérpara fillimit t€ lejes sé€ paguar e té€ paraqesé dokumentacionin e pércaktuar né pikén 2, té kétij
neni, jo mé voné se dita e paré e kthimit né puné.

Neni 5
Orét shtesé té punés

1. Orét shtesé t€ punés kompensohen me pushim t€ barabarté me orét shtesé plus 25 pér qind té
tyre, kur kéto oré jané kryer né dité t€ zakonshme pune, apo me orét shtesé plus 50 pér qind té tyre,
kur orét jané kryer né dité pushimi, dité feste apo nga ora 22:00 deri né orén 06:00.

2. Kompensimi me pushim i oréve shtesé té punés dhe shérbimit béhet brenda 2 (dy) muajve nga
dita kur jané kryer ato. Né rast t€ pamundésisé sé kompensimit t€ oréve shtesé té punés apo
shérbimit me pushim, punonjési kompensohet me shtesé page, né masén e pércaktuar né pikén 1, té
kétij neni.

KREU III
LEJA PA TE DREJTE PAGE

Neni 6
Leja pa té drejté page

1. Punonjési 1 Byrosé¢ Kombétare t€ Hetimit gézon té drejtén e lejes pa té drejté page pér njé
periudhé afatshkurtér deri né 2 (dy) muaj ose afatgjaté deri né 1 (njé) vit.

2. E drejta e lejes pa té drejté page gézohet pér njé periudhé afatgjaté deri né 1 (njé) vit, vetém pér
studime dhe kualifikime, brenda ose jashté shtetit. Kérkesa pér pérfitimin e saj dorézohet té paktén 3
(tre) muaj para.

3. Drejtori, zévendésdrejtori 1 Byrosé Kombétare té Hetimit dhe oficerét nga shérbimet e Policisé
Gjyqgésore nuk pérfitojné leje pa té drejté page deri né 1 (njé) vit.

Neni 7
Leja pa té drejté page deri né 1 vit



1. Kérkesa pér leje pa té drejté page deri né 1 (nj€) vit pérmban pérshkrimin e arsyes, afatin e lejes
dhe té dhéna pér institucionin ku punonjési i Byrosé¢ Kombétare té¢ Hetimit do té kryejé studime dhe
kualifikime. Kérkesés 1 bashkélidhet dokumentacioni justifikues.

2. Miratimi 1 lejes pa té drejté page pér njé periudhé afatgjaté deri né 1 (nj€) vit béhet nga drejtori i
Byrosé Kombétare té¢ Hetimit me pélgimin e drejtuesit t€ Prokurorisé sé Posa¢me.

3. Kérkesa e hetuesit té¢ Byrosé Kombétare té Hetimit shqyrtohet nga drejtori 1 Byrosé
Kombétare té¢ Hetimit, i cili, kur vleréson se kérkesa duhet miratuar, brenda 7 (shtat€) ditéve ia
pércjell drejtuesit té Prokurorisé sé Posagcme pér dhénien e pélgimit pér miratimin e lejes apo
refuzimin e saj. Drejtuesi i Prokurorisé sé Posagme, pas marrjes sé mendimit t€ mbledhjes sé
prokuroréve té posa¢ém, shprehet pér kérkesén brenda 15 (pesémbédhjeté) ditéve nga paraqitja e
propozimit.

4. Kérkesa pér leje refuzohet nése studimi ose kualifikimi nuk pérputhet me detyrén e punonjésit
ose nése ajo bie ndesh me interesat kryesoré té detyrés dhe vé né rrezik pérmbushjen e detyrés me
eficiencé dhe né kohé.

5. Pas pérfundimit té lejes punonjési kthehet né pozicionin e méparshém.

0. Periudha e lejes pa té drejté page nuk llogaritet né vjetérsi pune dhe as pér efekt té ecurisé né
karrieré.

Neni 8
Leja pa té drejté page deri né 2 muaj

1. Punonjésit gézojné té drejtén e lejes pa té drejté page pér njé periudhé afatshkurtér deri né 2
(dy) muaj.

2. Punonjési ka té drejté qé té kérkojé leje pa té drejté page, pér arsye personale ose pér arsye
shéndetésore qé lidhen me fémijét, bashkéshorten/in, bashkéjetuesen/in apo prindérit.

3. Pér pérfitimin e lejes vlerésohet ¢do faktor i réndésishém, vecanérisht shkaku pér té cilin
kérkohet leja, kohézgjatja e saj, planifikimet e lejeve té zakonshme pér té gjithé punonjésit, numri i
vendeve vakante, si dhe nevoja pér té garantuar funksionimin e Byrosé Kombétare té Hetimit.

4. Pér pérfitimin e lejes pa té drejté page pér njé periudhé afatshkurtér deri né 2 (dy) muaj,
punonjési i Byrosé¢ Kombétare té Hetimit paraqget né njésiné e burimeve njerézore, jo mé voné se 30
(tridhjeté) dité pérpara datés sé parashikuar té fillimit t€ lejes pa té drejté page, dokumentacionin e
méposhtém:

a) kérkesén me shkrim;

b) sipas rastit, dokumentin qé provon shkakun ose rrethanén pér té cilén i lind e drejta pér té
pérfituar leje pa té drejté page, sipas kétij vendimi.

5. Né raste té veganta, kur leja pa té drejté page kérkohet pér shkage qé nuk mund té
parashikoheshin, punonjési i Byrosé¢ Kombétare t&¢ Hetimit mund té kérkojé fillimin e lejes jo mé
voné se 5 (pes€) dité nga data e paraqitjes sé kérkesés.

0. Kérkesa pér leje pa té drejté page pér njé periudhé afatshkurtér deri né 2 (dy) muaj shqyrtohet
nga drejtori 1 Byrosé Kombétare t€ Hetimit jo mé voné se 48 (dyzet e tet€) oré nga data e paraqitjes
s¢ saj. Drejtori 1 Byros¢ Kombétare té Hetimit, me vendim té arsyetuar, miraton ose refuzon
kérkesén pér marrjen e lejes pa té drejté page. Né ¢do rast, pér miratimin e lejes afatshkurtér deri né
2 (dy) muaj, drejtori 1 Byrosé Kombétare té Hetimit merr pélgimin e drejtuesit t&€ Prokurorisé sé
Posagcme.

7. Né rastet kur drejtori 1 Byrosé Kombétare t€ Hetimit refuzon kérkesén pér marrjen e lejes pa té
drejté page, punonjési ka té drejté té paraqesé padi né gjykatén kompetente pér c¢éshtjet



administrative, sipas parashikimit té legjislacionit né fuqi pér gjykatat administrative dhe gjykimin e
mosmarréveshjeve administrative.

8. Periudha e lejes pa té drejté page pér njé periudhé afatshkurtér deri né 2 (dy) muaj nuk
llogaritet né vjetérsi pune dhe as pér efekt té ecurisé né karrieré. Pas pérfundimit t€ saj punonjési
kthehet né pozicionin e méparshém.

KREU IV
TRAJTIMI FINANCIAR GJATE QENDRIMIT NE PUNE

Neni 9
Trajtimi financiar i punonjésve

Punonjési, pér shkak té pérgjegjésisé dhe té rrezikshmérisé sé larté né detyré né raport me
strukturat e tjera t€ administratés shtetérore, ka pérparési né trajtimin financiar, ku pérfshihen:

a) paga mujore;

b) ndihma financiare né masén e njé page mujore né rastet e fatkeqésive né familje;

¢) shpérblimi deri né masén e 6 (gjasht€) pagave mujore pér rezultate té€ larta né kryerjen e
detyrés;

¢) ndihma e menjéhershme financiare né rast t€ démtimit té réndé té pronés, pér shkak té detyrés,
sipas akteve té vlerésimit té démit.

Neni 10
Paga dhe ndihma e menjéhershme financiare

1. Paga e punonjésit llogaritet sipas legjislacionit né fuqi pér organizimin dhe funksionimin e
institucioneve pér té luftuar korrupsionin dhe krimin e organizuar.

2. Punonjésit i jepet ndihmé e menjéhershme financiare, né masén e 1-mujore (njémujore) pagé
mujore neto, pér rastet e vdekjes sé€ bashkéshortit/es, prindit apo fémijés.

3. Pagesa jepet me urdhér té drejtorit té Byrosé¢ Kombétare té€ Hetimit.

Neni 11
Shpérblimi pér rezultate té larta né kryerjen e detyrés

1. Punonjésit pérfitojné shpérblim deri né masén e 6-mujore (gjashtémujore) pagave mujore neto
pér rezultate té larta né kryerjen e detyrés. Pér pérfitimin e shpérblimit, punonjési duhet té
pérmbushé kriteret e méposhtme:

a) t€ keté kryer veprime procedurale komplekse me iniciativén e vet, me qéllim sigurimin e
burimit t€ provave dhe identifikimin e personit, ndaj té cilit zhvillohen hetimet, té cilat kané sjellé
deklarimin fajtor té autorit t€ veprés penale, me vendim gjyqésor té formés sé preré;

b) té keté marré dijeni pér veprén penale me iniciativén e vet dhe t'i keté referuar prokurorit me
shkrim fillimin e hetimeve kryesisht, pér vepra penale té rénda qé jané né kompetencén léndore té
Prokurorisé sé¢ Posagme, me kushtin e deklarimit fajtor té subjektit me vendim gjyqésor té formés sé
preré;

c) me iniciativén e vet, té keté parandaluar ardhjen e pasojave té rénda pér jetén dhe shéndetin e
shtetasve nga vepra penale qé jané né kompetencén léndore té prokurorisé sé posagme;

¢) té keté kryer veprime procedurale komplekse qé kané sjellé pérfundimin me sukses té hetimeve
pasurore, té cilat kané rezultuar me konfiskimin e pasurive me vleré mbi 1 miliard leké, me vendim
gjyqésor té formés sé preré.



2. Pércaktimi i masés sé shpérblimit béhet, si mé poshté vijon:

a) né rastin e shkronjés “a”, punonjési pérfiton shpérblim né masén e 1 (nj€) page mujore;

b) né rastin e shkronjés “b”, punonjési pérfiton shpérblim né masén e 2 (dy) pagave mujore;

¢) né rastin e shkronjés “c”, punonjési pérfiton shpérblim né masén e 3 (tre) pagave mujore;

¢) né rastin e shkronjave “a” dhe “b”, punonjési pérfiton shpérblim né masén e 4 (katér) pagave
mujore;

d) né rastin e shkronjave “b” dhe “c”, punonjési pérfiton shpérblim né masén e 5 (pesé) pagave
mujore;

dh) Né rastin e shkronjés “¢”, punonjési pérfiton shpérblim né masén e 6 (gjashté) pagave
mujore.

3. Bazuar né rezultatet e larta né kryerjen e detyrés, sipas kritereve té pércaktuara né pikat 1 dhe 2,
té kétij neni, prokurori i posagém, i caktuar pér ¢éshtjen, i propozon mbledhjes sé prokuroréve té
posagém shpérblimin e punonjésit. Propozimi shogérohet, pér ¢do rast, me relacionin shpjegues pér
arsyet dhe masén e shpérblimit. Sipas rastit, propozimi shoqérohet me dokumentacionin e
nevojshém pér vlerésimin e rezultateve té larta.

4. Masa e shpérblimit jepet me urdhér té drejtorit t€ Byrosé¢ Kombétare té Hetimit, pasi mbledhja

e prokuroréve té posacém ka vendosur shpérblimin e punonjésit.

Neni 12
Ndihma e menjéhershme financiare né rast t&€ démtimit té€ réndé té pronés

1. Punonjési, né rast t€ démtimit té réndé té pronés pér shkak t€ detyrés, pérfiton ndihmé té
menjéhershme financiare, né masén 100 (njéqind) pér gind té vlerés sé€ pronés sé démtuar, por jo mé
shumé se 1 000 000 (njé milion) leké.

2. Punonjési e pérfiton ndihmén e menjéhershme financiare kur démtimi i pronés sé paluajtshme
ose t€ luajtshme vlerésohet mé shumé se 100 000 (njéqgind mijé) leké.

3. Ndihma e menjéhershme financiare pérfitohet kur punonjési ka titull pronésie ose
bashképronésie té pronés sé démtuar apo kur objekti i ndértuar pa leje éshté né proces legalizimi.

4. Punonjésit i jepet ndihmé e menjéhershme financiare, sipas kétij vendimi, vetém né rast se nuk
ka pérfituar démshpérblim nga njé shoqéri sigurimi pér démtimin e pronés.

5. Punonjési e pérfiton ndihmén e menjéhershme financiare, kur:

a) prona i éshté démtuar si pasojé e veprés penale, e kryer né dém té punonijésit, pér shkak té
detyrés dhe rasti éshté referuar né organin e ndjekjes penale;

b) prona i éshté démtuar aksidentalisht gjaté pérdorimit té saj nga punonjési pér pérmbushjen e
detyrave zyrtare.

0. Pér pérfitimin e ndihmés sé menjéhershme financiare, punonjési parashtron faktin e démtimit
dhe dorézon dokumentacionin prané Byrosé Kombétare t€ Hetimit.

7. Drejtori i Byrosé Kombétare té¢ Hetimit urdhéron ngritjen e komisionit pér verifikimin e faktit
dhe vlerésimin e démit té shkaktuar. Urdhri pér ngritjen e komisionit i njoftohet punonjésit qé ka
kérkuar ndihmé té menjéhershme financiare.

8. Komisioni pér verifikimin e faktit dhe vlerésimin e démit ka né pérbérje 5 (pes€) anétaré, si mé
poshté vijon:

a) z€vendésdrejtorin e Byrosé Kombétare t€ Hetimit, né rolin e kryetarit;

b) 1 (nj€) punonjés pérgjegjés pér financat, i caktuar nga drejtori i Byrosé Kombétare té Hetimit;

c) 1 (njé) punonjés pérgjegjés pér administrimin e aseteve, i caktuar nga drejtori i Byrosé
Kombétare té Hetimit;



¢) 2 (dy) anétaré nga personeli administrativ i Prokurorisé sé Posag¢me, té caktuar nga drejtuesi i
Prokurorisé sé Posacme.

9. Komisioni verifikon faktin e démtimit té pronés, bén vlerésimin paraprak té démit té shkaktuar
dhe pérputhshmériné me kriteret pér pérfitimin e ndihmés sé menjéhershme financiare, sa mé
shpejt, por jo mé voné se 10 (dhjeté) dité pune nga paraqitja e kérkesés sé punonjésit. Komisioni i vé
né dispozicion drejtorit t€ Byrosé Kombétare t€ Hetimit pérfundimet e arritura.

10. Pagesa pér ndihmé té menjéhershme financiare pér démin e shkaktuar béhet me urdhér té
drejtorit té€ Byrosé Kombétare t€ Hetimit.

11. Urdhri pér dhénien e ndihmés sé menjéhershme financiare shogérohet nga dokumentacioni i
méposhtém:

a) kérkesa me shkrim e punonjésit qé pérfiton ndihmén;

b) kopja e shkresés pér referimin e veprés penale né organin e ndjekjes penale ose procesverbali
qé evidenton démtimin e réndé té pronés;

¢) dokumentacioni qé provon titullin e pronésisé apo bashképronésisé mbi pronén e démtuar;

¢) procesverbali i hartuar nga komisioni, si dhe ¢do dokument i prodhuar apo i administruar nga
komisioni pér verifikimin e faktit dhe vlerésimin e démit.

12. Kur nga hetimi apo gjykimi i ¢éshtjes provohet se démi i shkaktuar nuk ka ardhur pér shkak té
detyrés, punonjési, q¢ ka pérfituar ndihmé t€ menjéhershme financiare, éshté i detyruar té kthejé né
masén 100 (njéqind) pér gind shumén e pérfituar.

KREU V
E DREJTA PER SIGURIM SHENDETESOR TE VECANTE

Neni 13
E drejta pér sigurim shéndetésor té veganté

1. Punonjésit pérfitojné sigurim shéndetésor t€ vecanté pér shérbime shéndetésore té cilat nuk
jané pjesé e paketave té shérbimit shéndetésor, qé ofrohen nga Fondi pér Sigurimin e Detyrueshém
té Kujdesit Shéndetésor.

2. Sigurimi 1 shéndetit béhet sipas kontratés sé lidhur me shoqériné e sigurimit, té pérzgjedhur
sipas rregullave té pércaktuara né legjislacionin né fuqi pér prokurimin publik. Ky sigurim mbulon
shpenzimet pér kontrollin parandalues, diagnostikues dhe kurues, té ofruara nga institucionet
shéndetésore, brenda dhe jashté vendit.

KREU VI
E DREJTA PER PERFITIM TE KREDISE PER STREHIM ME INTERESA TE BUTE

Neni 14
Kredi pér strehim

1. Punonjésit, té cilét kané nevojé pér strehim, kané té drejté qé njé heré gjaté ushtrimit té€ detyrés
té pérfitojné kredi pér strehim me interesa té buté né masén 3 (tre) pér qind. Shteti mbulon
diferencén e interesave té kredisé pérmbi ¢do interes mbi 3 (tre) pér qind pér té gjithé shumén e
kredisé, sipas marréveshjes sé lidhur me bankat e nivelit té dyté.

2. Me “nevojé pér strehim”, sipas kétij vendimi, do té kuptohen rastet kur punonjési nuk
disponon njé banesé pér strehim ose kur disponon banesé né pronési me sipérfage mé té vogél se
ajo e pércaktuar né legjislacionin né fuqi pér normativat e projektimit té banesave.



3. Kredia pér strehim pérfitohet né shumén e vlerés mesatare té njé apartamenti prej 50 m? né
vendin ku punonjési ushtron detyrén. Pér ¢do anétar t€ familjes, i cili jeton né té njéjtén banesé me
punonjésin e Byrosé Kombétare té Hetimit, masa referuese e sipérfages sé banesés shtohet me 10 m?
pEr person.

4. Kredia pér strehim jepet né vlerén deri né 5 000 000 (pesé milioné) leké me interes né masén
(tre) pér qind dhe me afat kthimi deri né 25 (njézet e pes€) viet dhe pér sipérfage shtesé banimi, né
vlerén deri né 2 500 000 (dy milioné e peséqind mijé) leké, me interes né masén (tre) pér gind dhe
me afat kthimi deri né 15 (pesémbédhjet€) vjet.

5. Mbulimi i interesave té kredisé ndérpritet kur punonjési shkarkohet apo largohet nga Byroja
Kombétare e Hetimit.

6. Punonjési nuk ka té drejté té japé me qira banesén e pérfituar me kredi pér strehim me njé
interes né masén 3 (tre) pér qind gjaté kohézgjatjes sé pérfitimit té kredisé pér strehim.

Neni 15
Kushtet e pérfitimit té kredisé

1. Punonjésit i lind e drejta té pérfitojé kredi pér banim, sipas rregullave té kétij vendimi, né rastet
kur plotéson kushtet e méposhtme:

a) ka emérim pérfundimtar;

b) nuk ka pérfituar mé paré kredi pér banesé e financuar nga shteti;

) nuk éshté pérfituar kredi pér banesé té subvencionuar nga shteti nga njé person tjetér brenda
familjes s€ punonjésit, i cili ka té drejtén e pérfitimit t€ késaj kredie;

¢) punonjési ose bashkéshorti/ja, bashkéjetuesi/ja, fémija i tij nén moshén 18 vje¢ nuk kané né
pronési pasuri t€ paluajtshme pa kolateral, pér qéllime banimi ose pasuri té paluajtshme, qé pérdoren
pér veprimtari tregtare, shérbimi e prodhimi;

d) punonjési ose bashkéshorti/ja, bashkéjetuesi/ja, fémija i tij nén moshén 18 vije¢ nuk kané
pasuri t€ mjaftueshme pér t€ bleré njé banesé né shumén e vlerés pérkatése té kredisé sé financuar
nga shteti;

dh) ka jo mé pak se 5 (pes€) vjet vjetérsi né detyré prané Byrosé Kombétare té Hetimit.

2. Me “pasuri t€ mjaftueshme” kuptohet ¢do pasuri e luajtshme ose e paluajtshme, pérfshiré
mijetet motorike pér garkullim né toké, det apo ajér, likuiditete (mjetet monetare né gjendje cash,
llogari rrjedhése, depozita, me dhe pa afat, bono thesari, obligacione dhe ¢do lloj titulli tjetér
pronésie té barasvlershém me to) tituj pronésie, pérfshiré edhe té drejta reale pasurore, me vleré té
barabarté ose mé t€ madhe se vlera e shumés maksimale pér kreditim.

Neni 16
Dokumentacioni

1. Punonjési, i cili gézon té drejtén qé té pérfitojé kredi hipotekare me njé interes né masén 3 (tre)
pér qind, sipas kétij vendimi, paraqet kérkesén me shkrim, prané Byrosé Kombétare té Hetimit, té
shogéruar me:

a) certifikatén personale dhe certifikatén e gjendjes familjare, né castin e dorézimit té kérkesés;

b) deklaratén pér rrethanat q¢ mbéshtesin nevojén pér strehim, sipas kétij vendimi;

c) vértetimin nga punédhénési mbi té ardhurat neto té ¢do anétari té familjes mbi moshén 18 vjeg;

¢) vértetimin nga Agjencia Kombétare e Kadastrés se, né emér t€ tij dhe té ¢do anétari t€ familjes,
nuk disponojné né pronési banesé a ndonjé mjedis qé mund té pérdoret si e tillé;

d) kopjen e deklaratés sé€ interesave private.



2. Pér ¢do deklarim, pér té pérfituar kredi pér strehim me njé interes né masén 3 (tre) pér qind,
punonjési konfirmon vértetésiné e tyre dhe pranon kushtin pér konvertimin e drejtpérdrejté té
kredisé pér strehim me njé interes, né masén 3 (tre) pér qind té rimbursuar nga shteti né kredi
tregtare, kur vértetohen pavértetési né deklarim dhe/ose rrethana té rreme. Kopje e késaj deklarate i
vihet né dispozicion edhe institucionit bankar.

Neni 17
Pérzgjedhja e bankés dhe shqyrtimi i kérkesave

1. Kredia pér strehim financohet nga bankat e nivelit t€ dyté, sipas njé marrédhénieje trepaléshe,
ku shteti do té keté detyrimin pér té paguar diferencén e interesit té kredisé sé paguar nga punonjési
né masén 3 (tre) pér qind me interesin e pércaktuar né marréveshjen me bankén e pérzgjedhur.

2. Trajtimi me kredi béhet sipas marréveshjes kuadér té nénshkruar ndérmjet Késhillit té
Ministrave dhe bankave t€ nivelit té dyté. Késhilli 1 Ministrave pérfagésohet nga ministri pérgjegjés
pér strehimin, i cili vepron né emér dhe pér llogari té Késhillit t€ Ministrave.

3. Pérzgjedhja e bankés béhet népérmjet njé oferte publike dhe transparente, e cila u vihet né
dispozicion té gjitha bankave qé kryejné shérbime né territorin e Republikés sé Shqipérisé, sé bashku
me kriteret e pérzgjedhjes sé ofertés fituese.

4. Pérzgjedhja e ofertés fituese béhet nga njé komision vlerésimi qé ngrihet me urdhér té ministrit
pérgjegjés pér strehimin, me pérfaqésues t€ ministrit pérgjegjés pér drejtésiné, Prokurorisé sé
Posagme, Byrosé Kombétare té¢ Hetimit dhe té Bankés sé Shqipérisé.

5. Trajtimi me kredi pér strehim me njé interes né masén 3 (tre) pér gind, sipas kétij vendimi,
mund t€ béhet edhe népérmjet bankave qé kané lidhur marréveshje pér zbatimin e programit té
strehimit, né zbatim té legjislacionit né fuqi pér strehimin social. Né kété rast, menaxhimi i procesit
pas miratimit té listés sé pérfituesve béhet nga Enti Kombétar 1 Banesave.

6. Kérkesa e punonjésit pér pérfitimin e kredisé paraqitet prané njésisé sé burimeve njerézore e
cila kryen verifikimin e plotésimit té kushteve dhe dokumentacionit pérkatés.

7. Njésia e burimeve njerézore harton njé raport t€ detajuar dhe té argumentuar mbi pranimin ose
refuzimin e kérkesés, té cilin e pércjell pér miratim prané drejtorit té Byrosé Kombétare té Hetimit.

8. Kur gjaté apo pas zbatimit t€ kredisé rezultojné se né kérkesé jané béré deklarime té rreme apo
punonjési éshté shkarkuar apo larguar nga detyra, kredia konvertohet drejtpérdrejt né kredi tregtare,
kusht i pércaktuar edhe né kontratén e kredisé.

9. Né rastin e bérjes sé deklarimeve té rreme punonjési éshté i detyruar té kthejé interesin e
paguar nga shteti pér krediné, sipas marréveshjes, té pércaktuar né vendim.

10. Né rast konstatimi té deklarimit té rremé, ndaj punonjésit béhet referimi né organet e
ushtrimit t€ ndjekjes penale.

KREU VII
SIGURIMI I JETES

Neni 18
Sigurimi i jetés

1. Punonjésit pér shkak té natyrés s€ vecanté té punés qé kryejné pérfitojné sigurim jete.

2. Sigurimi i jetés mbulon rreziget e démtimeve trupore, ku pérfshihen paaftésia pér puné, st dhe
humbja e jetés q¢é ndodh gjaté detyrés ose pér shkak té saj, né pérputhje me kriteret e pércaktuara né
legjislacionin né fuqi.



3. Sigurimi i jetés realizohet népérmjet lidhjes sé kontratés sé sigurimit me shogérité e sigurimeve,
té pérzgjedhura sipas rregullave pér prokurimin publik.

Neni 19
Kontrata e sigurimit té jetés

1. Kontrata e sigurimit té jet€s mbulon ngjarjet aksidentale gjaté kryerjes sé detyrés ose pér shkak
té saj, si mé poshté vijon:

a) Vdekje si rezultat i aksidentit ose ngjarje kriminale pér shkak té detyrés;

b) Paaftési e pérhershme né puné ose aftési e kufizuar né puné, ose njé lloj i caktuar démtimi si
rezultat i njé aksidenti ose ngjarjeje kriminale pér shkak té detyrés;

c) Paaftési e pérkohshme si rezultat i njé aksidenti ose ngjarjeje kriminale pér shkak té detyrés.

2. Kushtet standarde té kontratés sé sigurimit, pérfshiré tabelén e koeficientéve té pérfitimit ndaj
démtimeve trupore, té miratuara nga Autoriteti i Mbikéqyrjes Financiare, shérbejné si kushte
minimale, t€ detyrueshme pér t’'u zbatuar nga shoqgérité e sigurimeve.

3. Pér té pérfituar sigurimin e jetés, punonjési i Byros¢ Kombétare té¢ Hetimit duhet té jeté
deklaruar 1 vdekur nga organet kompetente mjekésore, té jeté shpallur i vdekur me vendim gjykate
ose t€ vértetojé paaftésiné e pérkohshme apo té pérhershme né puné népérmjet dokumenteve
mijekésore nga organet kompetente.

KREU VIII
MBROJTJA E VECANTE

Neni 20
Mbrojtja e veganté

1. Punonjésit i sigurohet mbrojtje e vecanté personale, e familjes dhe e pronés, sipas
parashikimeve té kétij vendimi kur, gjaté ushtrimit té€ detyrés ose pér shkak té tij, i rrezikohet jeta,
shéndeti i tij e i familjes ose prona. Mbrojtje e veganté i sigurohet edhe punonjésit qé nuk e ushtron
mé detyrén, né rast se e kérkon, né rast cenimi pér shkak té ushtrimit t€ méparshém té detyrés.

2. Me “mbrojtje té veganté personale, té familjes dhe té pronés”, sipas kétij vendimi, do té
kuptohen masat me karakter organizativ e profesional pér sigurimin dhe ruajtjen e veganté fizike,
mbroijtjen e familjes e t€ pronés sé punonjésit, si dhe masat e tjera, qé lidhen me kété mbrojtje.

3. Kushtet pér té pérfituar mbrojtje té vecanté jané, si mé poshté vijon:

a) ekzistenca e dyshimit té arsyeshém, i bazuar né prova pér rrethana serioze, qé rrezikojné jetén,
familjen ose pronén;

b) prania e lidhjes shkakésore ndérmjet rrethanave serioze dhe ushtrimit té detyrés ose ushtrimit
t€ méparshém té detyrés.

4. Pavarésisht mungesés sé lidhjes shkakésore, té pércaktuar né shkronjén “b”, té pikés 3, té kétij
kreu, punonjésit i sigurohet mbrojtje e vecanté edhe né rast t€ pranisé sé rrethanave serioze qé
rrezikojné jetén, familjen ose pronén gjaté kohés sé ushtrimit té detyrés.

5. Mbrojtja e veganté personale sigurohet, sipas parashikimeve té legjislacionit né fuqi pér statusin
e gjyqtaréve dhe prokuroréve né Republikén e Shqipérisé dhe rregullave té pércaktuara né vendimin
e Késhillit t&¢ Ministrave pér procedurén e sigurisé sé gjyqtaréve té€ gjykatave kundér korrupsionit dhe
krimit té€ organizuar, t€ prokuroréve té Prokurorisé sé Posagme dhe drejtorit té Byrosé Kombétare té
Hetimit.



0. Mbrojtja e vecanté, qé i sigurohet drejtorit, zévendésdrejtorit dhe hetuesit t€ Byrosé Kombétare
t¢ Hetimit, sipas kétij kreu, né té njéjtat kushte dhe sipas sé njéjtés proceduré, zbatohet dhe pér
oficerét nga shérbimet e Policisé Gjyqésore té Byrosé¢ Kombétare té Hetimit.

KREU IX
TRAJTIMI I FAMILJAREVE TE PUNONJESVE QE HUMBASIN JETEN PER SHKAK TE
DETYRES

Neni 21
Trajtimi i familjaréve té€ punonjésve

1. Kur punonjési i Byrosé¢ Kombétare té¢ Hetimit humb jetén pér shkak té detyrés, pjesétarét e
familjes pérfitojné:

a) ndihmé té menjéhershme financiare, deri né 10 (dhjeté) paga mujore, sipas pagés referuese té
muajit té fundit;

b) pension familjar suplementar, né masén 100 (njéqind) pér qind té pagés mujore t€ muajit té
fundit kalendarik té shérbimit, pavarésisht nga periudha e sigurimit;

) rimbursim, né masén 100 (njégind) pér gind t€ bursés s¢ studimit né institucionet e arsimit
publik pér fémijét e punonjésit;

¢) banesé falas pér bashkéshortin/en dhe fémijét kur jané té pastrehé;

d) ndihmé financiare, né masén e 1 (njé) page mujore, sipas pagés referuese, pér ¢do pérvjetor
vdekjeje;

dh) organizimin dhe pagimin e shpenzimeve té ceremonisé mortore nga Byroja Kombétare e
Hetimit;

e) punésim me prioritet, né pérputhje me arsimimin, pérvojén dhe kriteret e tjera t€ nevojshme
pér vendin e punés.

2. Pérfitimit sipas pikés 1 té€ kétij neni, né ¢do rast 1 shtohet pérfitimi sipas kontratés sé sigurimit
té jeté€s dhe shéndetit.

3. Trajtimi financiar qé fémijét e punonjésve té€ Byrosé¢ Kombétare t€ Hetimit pérfitojné, né bazé
té rregullave dhe t€ procedurave té pércaktuara né kété vendim, zbatohet pa krijuar mbivendosje me
ndonjé pérfitim té mundshém financiar sipas ligjeve té tjera. Né kété rast, ata kané té drejté té
zgjedhin trajtimin financiar mé té€ favorshém, sipas rregullave dhe procedurave té parashikuara né até

ligj.

Neni 22
Ndihma e menjéhershme financiare

1. Pjesétarét e familjes sé punonjésit, g€ ka humbur jetén pér shkak té detyrés, pérfitojné ndihmé
té menjcéhershme financiare, deri né 10 (dhjeté) paga mujore, sipas pagés referuese t€ muajit té
fundit. Pér t'u trajtuar me ndihmé t€ menjéhershme financiare, familjarét e punonjésit duhet té
paraqgesin prané Byrosé Kombétare té€ Hetimit dokumentacionin e méposhtém:

a) Procesverbalin e referimit nga strukturat pérkatése té rrethanave té ngjarjes, né té cilat ka
humbur jetén punonjési ose ¢do akt tjetér qé vérteton faktin e humbjes se jetés pér shkak té detyrés;

b) certifikatén e gjendjes familjare;

c) certifikatén e vdekjes sé punonjésit;

¢) fotokopjen e letérnjoftimit t€ personit qé kérkon pérfitimin.



2. Kriteret pér pércaktimin e masés sé pérfitimit té€ ndihmés sé menjéhershme financiare jané, si
mé poshté vijon:

a) numri i personave né kujdestari;

b) numri i trashégimtaréve té paafté pér puné;

¢) numri dhe pasuria e pjesétaréve t€é familjes.

3. Masa e ndihmés sé menjéhershme financiare miratohet me urdhér té drejtorit t€ Byrosé
Kombétare té Hetimit, pas marrjes s¢ mendimit t€ mbledhjes sé prokuroréve té posagém.

Neni 23
Pensioni familjar suplementar

1. Pensioni familjar suplementar jepet né vlerén 100 (njéqind) pér qind té pagés, sa heré qé paga,
sipas sé€ cilés éshté llogaritur ky pérfitim, ndryshon.

2. Pérfitues té pensionit familjar suplementar jané pjesétarét e familjes, si mé poshté vijon:

a) fémijét deri né moshén 18 vjeg;

b) fémijét deri né moshén 25 vjeg, kur vazhdojné studimet e larta;

¢) bashkéshortja/i, kur nuk éshté i punésuat;

¢) fémijét mbi moshén 18 vjeg, g€ jané té paafté pér puné,;

d) prindérit e punonjésit qé¢ ka humbur jetén pér shkak té detyrés.

3. Prindérit e punonjésit jané pérfitues té pensionit familjar suplementar, pér rastet kur nuk ka
pérfitues té tjeré sipas shkronjave “a”, “b”, “c” dhe “¢”, pavarésisht nése kané bashkéjetuar ose jo
sipas certifikatés s€ gjendjes civile.

Neni 24
Rimbursimi i tarifés sé shkollimit

1. Fémijét e punonjésve, qé kané humbur jetén pér shkak té detyrés, té cilét vazhdojné studimet
né programet e ciklit té paré t€ studimeve, né programet e studimeve me karakter profesional, né
programet e integruara t€ studimeve té ciklit té dyté dhe né programet e ciklit té dyté té studimeve,
né institucionet publike té arsimit té larté né Republikén e Shqipérisé, pérfitojné rimbursim, né
masén 100 (njéqind) pér gind té tarifés s¢ shkollimit.

2. Fémijét e punonjésve, qé kané humbur jetén né krye apo pér shkak té detyrés, paragesin te
Byroja Kombétare e Hetimit dokumentacionin qé provon statusin e tyre si studenté.

3. Byroja Kombétare e Hetimit, pér ¢do vit akademik, i paraqet ministrisé pérgjegjése pér arsimin
listén e studentéve qé rezultojné fémijé té punonjésve té Byrosé¢ Kombétare t¢ Hetimit, qé kané
fituar t€ drejtén e ndjekjes sé studimeve té larta pér trajtimin e tyre me bursé.

Neni 25
E drejta pér banesé falas

1. Enti Kombétar i Banesave trajton me banesé falas bashkéshorten/in dhe fémijét e punonjésit,
g€ ka humbur jetén né krye apo pér shkak té detyrés, kur jané té pastrehé, sipas listés sé miratuar nga
drejtori 1 Byrosé Kombétare té Hetimit, e cila shogérohet me dokumentacionin e méposhtém:

a) certifikatén e gjendjes familjare aktuale dhe certifikatén e gjendjes familjare né ¢astin e humbjes
s€ jetés té€ punonjésit;



b) vértetimin nga Agjencia Shtetérore e Kadastrés pér pjesétarét e familjes pérfituese, nése kané
banesé né pronési apo né bashképronési ose nése kané aplikuar apo jané né proces legalizimi té
ndértimit pa leje me funksion banimi.

2. Familjaréve t€ punonjésit t€ Byrosé Kombétare t€ Hetimit, q¢ ka humbur jetén pér shkak té
detyrés, deri né pérfitimin e banesés iu kompensohet giraja e banesés. Né ¢do rast, kompensimi i
qgiras€ s¢ banesés béhet pérkundrejt paraqitjes sé kontratés sé qirasé, né vleré jo mé té madhe se vlera
minimale e girasé, e pércaktuar né legjislacionin né fuqi pér pércaktimin e vlerés minimale té ¢mimit
té referencave té girave té ndértesave pér géllime tatimore.

Neni 26
Organizimi dhe shpenzimet e ceremonisé mortore

1. Pér t'u trajtuar me ndihmé financiare, pér ¢do pérvjetor vdekjeje, pjesétarét e familjes sé
punonjésit duhet té paraqesin prané Byrosé Kombétare té Hetimit dokumentacionin e méposhtém:

a) kérkesén pér pérfitimin e ndihmés financiare;

b) certifikatén e gjendjes familjare;

c) fotokopjen e letérnjoftimit té personit qé kérkon pérfitimin.

2. Dhénia e ndihmés financiare pér ¢do pérvietor vdekjeje miratohet nga drejtori i Byrosé
Kombétare té Hetimit.

3. Ceremonia mortore pér punonjésit e Byrosé Kombétare t€ Hetimit, ¢ kané humbur jetén né
krye apo pér shkak té detyrés, organizohet nga drejtori i Byrosé Kombétare té Hetimit.

4. Pagesa e shpenzimeve miratohet nga drejtori i Byrosé Kombétare té¢ Hetimit, né bazé té
dokumentacionit t&é méposhtém:

a) kérkesés pér miratim té shpenzimeve;

b) faturés tatimore té shpenzimeve pér organizimin e ceremonisé mortore.

Neni 27
E drejta e punésimit me prioritet

Byroja Kombétare e Hetimit, brenda limitit organik, trajton me prioritet aplikimin ose kérkesén
pér punésim té fémijéve té punonjésve, qé kané humbur jetén né krye ose pér shkak té detyrés, né
pérputhje me arsimimin, pérvojén dhe kriteret e tjera té nevojshme pér vendin e punés.

KREU X
DISPOZITA TE FUNDIT

Neni 28
Dispozita té fundit

1. Efektet financiare, qé rrjedhin nga zbatimi i kétij vendimi, pérballohen nga fondet e miratuara
né buxhetin e Byrosé¢ Kombétare té Hetimit.

2. Ngarkohen Ministria e Drejtésisé, Ministria e Financave dhe Ekonomisé, Ministria e
Brendshme, Ministria e Arsimit dhe Sportit, Prokuroria e Posagme dhe Byroja Kombétare e Hetimit
pér zbatimin e kétij vendimi.

Ky vendim hyn né fuqi pas botimit né Fletoren Zyrtare.

KRYEMINISTER



Edi Rama



